
An douar, benveg k
ar beisanted

6 000 dewezh-arad a vya
beb bloaz da sevel tier pe
d'ober henchou e departa-
mant Penn-ar-Bed nemedkén.
War-dro an Arvor e weler an
douar-labour debret ha go-
loet tamm-ha-tamm gant tier
vakansou an douristed.
Bourc'hision ar c'hériou a
fell dezo prenan, ewid forzh
pe bris, un dachenn bennag.
Setu e vez lakaet an doua-
rou da gerraad ha diaes tre
e vez d'ar beisanted, d'ar re
yaouank dreistoll, kavoud ar-
gant awalc’h da brenan, pe
memes da feurmin douar.

Distrujet e vez iwe ur
bern douarou gant ar mod a
zo breman da sevel tier, ur
c’his tennet sur awalc'h di-
war dier an douristed : re a
dier a vez savet e-kreis ar
parkou, e-lec’h bezan assam-
bles, tost d'ur gér pe d'ur
vourc'hadenn. Ur spered fall,
bourc’his bihan, a zo hiziw
e-mesk an dud, memes al
labourerion. Interest peb he-
ni pe interest an oll, ase
ema ar gudenn.

O vewan diwar al labour-
douar e Breizh zo ouzhpenn
200.000 den : peisanted, ar-
tisanted, konversanted, mi-
cherourerion a beb sort, usi-
nou-laezh, -boued loened,
-mekanikou... Tud awalc'h
dilabour a gaver er vro-man.
Arabad disonjal an douarou
a ya gant an arme, ar par-
kou-c'’hoari ewid an douris-
ted, ar stankellou emaer o
sevel war stériou Breizh, o
veuzin milierou a zewe-
zhiou-arad douar-labour.

NIV. 92
GWENGOLO 1977

KOMANANTOU

Gwechall e save hon tud-kozh o zier (hag ar chrewier tro-dro) heb kemer re a zouar-labour. Aman, un dachenn en Enes

ar _Gerveur.
Poent bras eo echuin
gant ar jeu-se ; daw eo mi-

roud krenn an douar-labour.
Possubl eo. Da gentan, chom
a-sav gant an tier-vakansou,
aosan ar sevel tier war ur
mod all, nompas beuzin an
douar-labour, krenvaad ar
SAFER-iou, pe sevel GFA-ou,
tennan diwar gein ar beisan-

ted ha diwar heni ar re a
fell dezo delc’her douar,
poues re bonner ar fonchou,
ha kement-se gant lesennou
newez ha sklaerroc’h.
Chanch politikerezh ha
chanch gouarnamant a ranko
bezan gwraet ewid se, med
da c'hortos ez eo daw am-
pech an distruj da vont re

bell. Pouesomp krenv war an
hopadenn « Breizh n'ema
ket da werzhan ». Ma vez
gwerzhet ar vro, ne vo an
dud, ar Vretoned, nemed
mewelion.

L. Klec'h.

Gwegen-Pobl Vreizh

STRAFUILH E-MESK

RE AN TU DEHOU...

Biskoazh abaoe pell zo moarvad ne
vo bet ken birwidig an traod da
gefiver ar votadegou, evel m'emaint
er mareou-maft, ha ni pell mat
c'hoazh diouzh mis Meurzh 1978 |
Cholori ha sach-blew un tamm e peb
lec’h, beteg e-mesk re an tu kleiz gall :
ar PCF hag ar PS un tamm braw a
vec’'h etrese ; n‘eus nemed ar bido-
c'hig kaezh, an MRG, hag e chomer
sioul ennaf ha diwar e benn. Med etre
ar PCF hag ar PS, nag a huchaden-
nou !

N‘omp ket laouen eveljust gant
kemend-all. Ewite da vezafi gall, ez eo
ar PCF hag ar PS strolladou politikel
eus an tu kleiz : tu ar frankis, tu ar
chafchamant, tu ar galon iwe. Setu
hon eus fiziafis vras memestra, hag e
kav dimp penaos e c’hounezo ar fur-
nezh, ar skiant vad hag ar lojik war ar
rogoni, an diboellegezh hag an dis-
kred.

E-mesk re an tu dehou gall ez eo
kalz gwashoc’h an traou. Rag amaf
n‘eo ket war an danvez politikel eo e
tabuter, med war ar renk kentafh da
gemer gant Jakes, Yann-Jakes pe
Aleksandr:gouest eo bet Chirac, ur
mare z0 bet, da souten Giscard
a-eneb da Chaban, med bremafi ema
o kempenn an hent bras trema ar
galloud ewitafi e-hunan, ha ne vern
ket dehafl mui petra ‘zeuy da vezafi e
gomper kozh Valery. Ewitafi e-hunan
eo en deus savet an RPR, a-eneb da
Valery...

Van a raevelkentre an tu dehou da
vezafi unanet. Hag emaint o kabalifi
an eil re hag ar re all e korn pe gorn
eus ar Frafls peurbadel. Hag e teuont
da Vreizh iwe. Eveljust. Evel un taol
kelion.Barre, Scriviner,d’'Ornano, ha
n‘eo ket achu, moarvad. Hag ar

c¢’hirri-nij en-dro. Eussa, Sun, Hoedig,
Kemper,Lannuon,h.a. o deus bet an
enor dispar da weled pennou bras ar
c’hlass politikel gall. Ha prezegennou
gante 'leizh o genou. E galleg flour an
heni unvan ha disrannadus...

Beteg an Télégramme de Brest et
de I'Ouest hag a zo bet heuget gant
kemend-all a weladennou. Gant ke-
mend-all a bromessaou dreistoll. Al
loar, ar stered hag an heol zo bet pro-
metet dimp ur wech ouzhpenn.

N’eo ket diaes ober promessaou.
Ugent vloaz zo emaer o prometifi d'ar
Vretoned kant tra burzhudus. Poent
bras eo ober promessaou, e gwirio-
nez, rag tostaad a ra an eleksionou.
Awel ha moged eveljust. Bretoned,
arabad dimp boud touellet. Petra ema
re an tu dehou o klask ? Klask lakaad
ar Vretoned da votifi dehou ur wech
ouzhpenn. Poent bras eo da re an tu
dehou klask mouezhiou, rag ne vo ket
didrabas an abadenn ewite. Aon e vo
gwraet d'ar Vretoned rag ar PC, rag ar
PS — hag an MRG —, hag iwe rag an
UDB ; hejet e vo diragze spontailh an
dispac’h an disurzh hag an avafitur.
An tu kleiz ‘vo lakaet da du an
diaoul...

Skiant vad o deus ar Vretoned. Vo-
tin a rafont UDB en dro gentaf, er 15
pe 17 pastell-votin ma vo UDB-isted
war ar renk. En eil tro e vo lakaet re
an tu kleiz ar gwellan plasset da vont
e-barzh.

Aet omp skuizh-marw-brein gant
promessaolu. Poent eo, mil boent
chafch penn d’ar vazh da vad.

LABOUR
£ BREIZH

LENNIT POBL VREIZH

Ti-Moullerezh B2 - 29212 ar Vourc’h-Wenn
Rener ar Gelaouenn :
Fafich Morvannou - C.P.P.A. 50 091
1500 skwerenn

RADIDO - U.D.R.

Tel. (16.96) 80.18.47

HARPIT
POBL VREIZH

3 listennad

Paol Keineg, Kimerc'h 10,00 L
Yann Gwilhou, Kemper 20,00 L
Mikael Briant. Ploumanac’h . 20,00 L
M. B., Palaiseau (91) 20,00 L
G. C., L'Hermitage : 10,00 L
Remi Quenet, Verson (14) ... .. .. 10,00 L
Alan Pichot, Roazon ... .. ......... 30,00 L
J.-J. Daniel, Plouagat Lo 10,00 L
L. Dorval, Loktudi g . 30,00 L
Burew politikel ha kusul-ren
UDB, bodet e Naoned : : 14,50 L
J. T.. Landrecies (59) 15,00 F
189,50 L
Diwar al listennadou all 786,40 L
En oll . . 97590 L

Trugarez vras, ur wech ouzhpenn, da har-
perion Pobl Vreizh, daoust ma'z eo bet treu-

toc’h ar gest ar mis-man, kalz treutoc’h! Ar
vakansou, eveljust, a gass an dud pell diouzh
ar gér, setu ne vez ket graet kement a van
kén gant Pobl Vreizh! Red mad eo d'an oll
— lennerion b/Pobl Vreizh hag all — klask ha
kavoud an diskuizh, ha bewan dibreder epad
ur pennadig. Spi hon eus evelkent e vo bro-

kussoc'’h hon lennerion a-benn ur mis ahann
Rag, epad an hanv hag.all. e teu Pobl Vreizh
er-maes, evel Le Peuple Breton, he breur he-

nan, diwar goust labour, passianted ha dal-
c’husted un dornadig paotred ha merc’hed eus
an UDB. Harpit eta ho kelaouenn bolitikel vre-
zhonzg nemeti, lennerion ha komananterion ger,

harpit anehi gant ho kwenneien. Heb moneiz,
Pobl Vreizh ebed !

Moullet e vez 1500 skw. P.V. beb mis,
well-wazh. Lakaet da 2 L an tamm, e sav ar
1500 skw.-se da 3000 L. Da lavared eo,
e teuomp a-benn, gant mil boan, da baean
Pobl Vreiz beb mis diwar ar c’homanantou
hag ar gwerzhou. D'ar gomananterion avad ne
goust un niverenn b/Pobl Vreizh nemed 1,67 L.
Vad a ra dimp eveljust kaoud komananterion,

rag beb mis eh en em gav ganimp un dornad
ar arc’hant « fresk ». Klaskit eta komananterion
newez da b/Pobl Vreizh.

Lennit ur wech c'hoazh hon kemenn Harpit

Pobl Vreizh war b .2 Pobl Vreizh mit Eost
(niv. 91)

Trugarez vras deoc'h, lennerion, harperion
ha komananterion b/Pobl Vreizh ewid ar pezh
a rit ewid Pobl Vreizh, ho kelaouenn

KOMANANTIT DA B/POBL VREIZH

POBL VREIZH
KRP 2746-89 ROAZON
ccp RENNES

Gwegen-Pobl Vreizh

Epad an hanhv en deus kanet hon kamarad J.
SERVAT ewid dastum arc’hant d‘an UDB, araog
stourmad ar votadegod.




AN UDB WAR AR RENK

DA GENVER VOTADEGOU
MIS MEURZH 1978

Tostaad a ra ar mare ma
vo galwet ar Vretoned, e-
mesk ar Fransision all, da
choas deputeed newez. 33
depute a vez kasset da
gampr Paris gant Bretoned
ar pemp departamant. Be-
teghenn e oa re an tu
dehou ar mestr dre aman
Ur flac’had avad o deus tapet
e mis Meurzh diwezan, m'en
deus gwraet an tu kleiz ur
mell pezh lamm war-raog e
Breizh hag all. Gant 26 kusu-
lier e meur a di-kér eus
Breizh hag all, e kér evel
war ar maes, he deus UDB
tapet krog tamm pe damm
e-barzh ar galloud...

Ha n'eo ket achu. Gwraet
eo o sonj gant re an UDB
lakaad war ar renk ar muian
a zanvez-deputeed ma vo gel-
let. Rag poent bras eo roin o
mouezh en-dro da labourerien
Vreizh. Poent bras eo d'ar
Vretoned, dibikouset o daou-
lagad gante, roin da c'hold e
fell dehe chom da labourad
en o bro ha dont da vezan
mestr warni ha war hec'h am-
zer-da-zont ; poent bras eo
dehe diskouez ez eus c¢c'hoazh
anehe, da herzel doc’h o bro
a vont war he zremenvan

E pewar c'horn ar vro e
kavo ar Vretoned an tu da vo-
tin ewid re an UDB. Med ur
strollad paour eo an UDB. ha
ne c'hell kontan nemed war-
ni hec'h-unan, ha war ar Vre-
toned. N'hon eus kant milio-
nou da lakaad e-barzh afichou
ha d'o fegan war ar mogeriou.

deus « Radio
n'hon eus na radio na
tele d'hon lakaad da vezan
anavezet. Ya, Bretoned, « ni
hon unan »!

War 15 pastell-votin evel-
kent e vco kandidated eus an
UDB. 15 pastell! Biskoazh
n'omp aet ken stank d'an
emgann. Setu aman neuse
roll ar pastellou-votin hag ha-
noiou hon kamaraded ewid
peb heni anehe :

En diavaes
UDB »,

An Henbont J. GROIX

An Oriant - J. GUEGAN
Brest | : R. LEPROHON
Brest |l R. L'HOSTIS
Douarnenes : J-A. LE GOFF
Gwengamp : P. DE QUELEN
Gwenn-Rann : A. RUSSON
Karaes-Kastellin : F. MORVANNOU
Kemper J. GUILLOU
Kemperle-Konk P. GUEGUENIAT
Lannuon D. GIRAUDON
Montroules -

An Uhelgoad C. LE LUC
Naoned Il : B. LE BLAVEC
Roazon-Su Y. ROUGER
Sant-Malou H. GOURMELEN

Sur eo e vo ar gandidated-
man war ar pastellou - se.
Ouzhpenn-se ema an UDB
oc'h ober he sonj diwarbenn
4 fastell all : An Alrae-Kibe-
ren, Gwened, Sant-Brieg, ha
Sant-Naser. Kerkent ha ma vo
bet dessidet, e vo roet da
c’hold d’hon lennerion.

Diwar vreman eh aliomp
ahanoc’h da votin ha da la-
kaad votin ewid kandidated
an UDB !

HEB UDB, BREIZH EBED !

UR SORT BOUED DIAES
DA LONKAN

Daoust hag-env e vefe
marw ewid netra Vital Micha-
lon e Creys-Malville ? Her-
wez ar pennou bras ha fur,
leun a skiant, teknokrated a
beb sort liw, ne vo ket pos-
subl bewan heb an nerzh
nukleel. Tud sod, herweze,
tud walerc'hiet eo an ekolo-
jisted, tud hag o deus c'hoant
da vewan evel er Grennam-
zer. Med neuse perag n'eus
ket bet gwraet, bete vreman,
studiou da vad, da lared eo,

perag n'eus ket bet roet
arc’hant awalc'h ewid stu-
dian nerzhiou all, heni an
heol, heni an awel, heni ar
mor, hag all ?

Ur bern gewier zo bet
kontet dimp dija : ped koko-

riko zo bet kanet gant De
Gaulle, Pompidou ha Gis-
card ? Diwarbenn ar vatimant
France, da skwer, pe ar c¢'h/
Concorde...

Araog ar bresel dija zo bet

gwelet dija penaos e ouie ar
Fransision ober traou o kous-
tan ker ha mad da netra.
N'ho peus ket sonj eus al li-
nenn Maginot ?

Med en gwirionez e ser-
vije traou ken koustus-se da
gargan godellou ‘oa. Re ar
gapitalisted evel just. Ar re-
man n'int ket kountant tamm
ebed, peogwir ne c'hellont
ket ober forzh petra, forzh
pelec’h, dre faot an ekolojis-
ted vrein-se !

Goude marw Vital Micha-
lon, daoust hag-env e furraio
d'an dud! Diaes e vefe be-
wan heb nerzh ebed, med ara-
bad mont re bell ha re vuan
gant an atom. Ha n'eo ket
souezhus gweled tud zo, re
ar broiou pinwidig dreistoll,
o lonkan nerzh forzh pege-
ment, ma teu da heniennou
c'hoant... dislonkan.

S. Sant-Laorans.

Lapouss ar peuc’h trec’h war an armou (Picasso)

Gwiriou miret

IC, O IBLELA m ” STEE VT ar gelaouenn nemeti o roin, 6 gwech ar bloaz
barzhonegou, kontadennou, pennadou a beb sort ha keleier
80 pajenn e peb niverenn - Rener : Ronan Huon
komanant : 35 L — Studierien : 25 L
Tenzorer-merour :P. Le Bihan - 16, rue des Fours-a-Chaux
\ ST..SERVAN 35400 ST.-MALO - CCP 534906 PARIS J
N
< SIMINALIOU R. BRISACH
o
= Greunvaen ha mein all
‘E " An Oriant : 72, Str. Mal. Foch - 64.58.80
oé St.Malou : Kreisenn Kenwerzh Bellevue - 56.60.89
e Kemper : 17 ter, Str. Uhel Lokmaria - 95.26.18
% Skrivit (e brezhoneg), ma vo kasset deoc’h
: - o titourou ewid netra p
A-vil-vern e teu tud e-barzh an UDB er mareou-mari : grit kemend-all |




EN UR GOMZ GED
HAG E DADEG, E ME.

Meriadeg zo ur vourc’hadenn vihan, a gaver ar an hent
bras a ya a Santes Anna da Wened. Mes nend eo ket ur barres.
Un lodenn a zouarou Meriadeg zo ar barres Pluergat, ar lodenn
arall ar heni b/Plunered. An disparti etre an diw barres-man zo
gwraet ged an hent bras. 'Ar barres Pluergad ema pennhér
Kergueg. Eno ema Maturin Lego é chom, ged e vaoues hag e
dadeg. Eno ema bet degemeret gete paotred Pobl Vreizh, hag
hon eus ni gwraet ur filaj assambl, e- ser eved ur voutailhad

gwin ruz...

Pleg-mor ar
Mor-Bihan
= TRO - PARK
3" SARZHAW A
“ISE EN LOKENTAS
Pobl Vreizh — Ha neusen, Ma- M. — Ya, diw jao, ha moc'h
turin, c’hwi zo pe oad breman, hag lard, ha moc'h bihan.
a-c’houde pegehid zo eh oc’h é P.V. — A bremaif neusen, achu

labourad ?

Maturin — Me zo-me c'hwec'h
vlé ha hanter-c’hant hag eh on é
labourad a-c’houde tri blé zo ha
daou-ugent. Da gomans, da dri-zeg
vlé, 'm eus-me labouret douar, e ti
ma zad.

PV. — Hag e-menn e oa ho
tachenn ?

M. — Aman. Hag'm eus labou-
ret beteg naw vlé ha daou-ugent

P.V. — Hag ema gwell genoc'h

al labour a rit bremaii ewid an
heni a raec'h e-raog?

M. — O wvya! Trankilloc'h;
pand eo arruet an eur, achu an
dewezh

P.V. — Ha paeet mad memes-
tra ?

M. — O ya! Nend eus ket da
glemm.

P.V. — Hag an douar hoc'h eus
labouret e-pad c’hwec'h vlé ha tri-
ugent ne oa ket deoc’h ? An douar
a na d'unan arall ?

M. — Ya, ya, e oa an douar
ged un arall. Partajet eo bet an
dachenn

P.V. — Hag e oa saout genoc'h,
ha rofised ?

ged al labour-se ; achu eo ged al
labour-douar ar an dachenn... Med
éh oc’h é labourad douar memes-
tra.

M. — Ya, eh on é labourad
douar ur sort, ur jardrin...

PV. — Hag e oc’h ho-hunan,
den arall erbed ar-un-dro genoc'h ?

M. — E oan me-hunan dec'h é
labourad er jardrin

P.V. — 'Else, n'eus ket chikan !

M. — Nend eus ket chikan er-
bed !

P.V. Hag e-menn ema ar

jardrin-se neusen ? E Pratell hag e
Gwened ?
M. — Ya, en diw dachenn, ya.
PV. — Hag hoc’h eus c'hwi
neusen labouret epad tri blé ha

daou-ugent. Kement-se zo hir...
Ha n'oc’h ket bet klafv james ?

M. — O nann, ne 'm eus ket
bet james ag ‘em glemm.

P.V. — Na skuizh, naket ?

M. — O dam, meur a wezh,
oblijet ! Surtoud a pa oan é la-

bourad ar an dachenn.. Mes ni
sikoure durant, da serr foen, da
serr bléad.. Diaessoc’h e oa al
labour-douar ewid breman En

amzer-se e oa rac'’h ged ar ronsed
Breman ema ged an trakteuriou,
rac’h ar machiniou. Nend eo ket
ar mem traou ur sort. Aessoc’h
eo breman

P.V. — Ha n'hoc’h eus ket keuz
d'an amzer gozh ?

M. — O! pann, tamm erbed,
o! nann, nann'!

PV. — N'hoc’h eus ket keuz
da amzer ho yaouankis ?

M. — O nann, pas muioc’h

P.V. — Ha neoazh ne vese ket

muioc’h a lewenez e-mesk an dud
en amzer-se 7 Dafnset e vese mui-
oc'h, ha kanet ?

M. — Kentoc'h, ya... Ni ' sortie
a vandennadou, ni ' eve en ti lec’h
ma passeemp, ni ‘sone, ni ‘filaje
da nos.

P.V. — Tad-kozh en deus iwe
un dra bennag da lared, marse...
C'hwi hoc’h eus gwraet ar bresel?
Ped blé oc’h chomet ar ar «front»?

An tad-kozh — Daou vlé, hag
ur blé ar-lerc’h

PV. — Hag e pessort kornad
e oac’h?

An tad-kozh — Chemin des
Dames

P.V. — Boud e oa kalz Breto-
ned genoc'h ?

An tad-kozh — Ya, « Finisté-
riens ».

PV. — Ne oa ket ag ar Mor-
bihan ?

An tad-kozh — Geo, geo, unan
bennag, daou pe tri.

PV. — Kalz tud zo aet kuit

doc’h ar vro. Nend eus ket kement
a dud é vewin er vro breman él
ma oa gwezharall...

M. — O dam nann'!

P.V. — Petra zo 'n em gavet ?

M. — Ne ouian ket me ataw.
Rac'h an dud breman a ya da gér.
Nend eus ket mui heni a faota
chom ar ar maesou.. Ur bochad
a ya da Baris..

P.V. — E-mesk ar re a oa yaou-
ank en ho amzer-c’hwi, ped zo
chomet da labourad douar ?

M. — Rac’h an dud a chome
apeupre. Med breman ' zo nebeu-
toc'’h a zober a dud ewid labou-
rad, pandeogwir eh eus mekani-
kou. Gwezharall e vese dornet
ged ar freilh...

P.V. — Gwell ema genoc'h be-
win él gwezharall, ar ar maesou ?

M. — Ewidomp-ni ema gwell
ataw.

P.V. — N'hoc’h eus ket c’hoant
da voned da vewin e kér?

M. — Nann, o nann, nann!

PV. — Hag an dud yaouank a
zo du-hont e Foyer Kervenic
Gwened, petra soiijit c’hwi anehe?
Klafiv int ?

M. — O pas! Nend eus heni
klanv erbed anehe.. Lod anehe n'o
deus ket familh erbed.. pe marse
fall dessavet.. Ne'm eus ket poan
gete... Ne vezan ket mui james é
labourad assambl gete..

PV. — Ema breman ar re
yaouank € teskin breton en-dro.
Petra’ soijit-c’hwi ag an dra-se ?

M. — ’'Else ne vez ket gellet
ober goap anehe

PV. — Ahanoc’h c'hwi zo bet
gwraet goap gwezharall ?

M. — Ya: kentoc’h ar hon gal-
leg; kar ne ouiemp ket galleg

a-fesson.. Med ar re a ouie breton
a rae goap iwe ag ar re a vese €
klask komz breton, ha ne ouient
ket anehe.

P.V. — C’hwi neusen, tad-kozh,
pa oac'h ar bresel, ho pese poan
é kompren tud ar Finister e bre-
ton ?

An tad-kozh — Ne oa ket ar
mem breton
PV. — Ha penaos hoc’h eus

gwraet ewid komz ged an dud-se ?
Galleg hoc’h eus komzet doc’hte ?

Guérin-Pobl Vreizh




ATURIN, E VAOUES
IADEG (BRO-GWENED)

An tad-kozh — Ya, d'ar re a
ouie ; bochad a ouie. med lod-
kaer ne ouient ket anehe !

P.V. — Ha c'hwi a ouie an daou
neusen ?

An tad-kozh — Me ' ouie an

daou, ya.

PV. — Pa oac’h er skol, ne

vese ger breton erbed ged ar sko-
liatour ?
An tad-kozh — A nann!

P.V. — Ne vese ket kanet bre-
ton, na sort.
An tad-kozh — A nann, nann!

Kén med pa yaemp d'ar c'hate-
chim.

M. — Ya, en ilis e oa breton
P.V. — Ha pas er skol ?
M. — Er skol e oa durant

galleg. Ne oa ket an droed da
gomz breton. An heni a gomze
breton a vese punisset.

P.V. — Lakaet eo bet ar simbol
deoc'h, tad-kozh ?
An tad-kozh — Pas me. Passet

‘'vese ar simbol d'unan arall a
gomze breton.. Ar simbol a oa
un tammig koed ront, a basse
d'unan d'un all.

M. — Ur bunission e o1, san-
set

An tad-kozh — Ya, ur bunis-
sion e oa

PV. — Rac'h an dud a gave
mad kement-se ?

M. — O moarvad, ya! Rach

an dud a oa kountant. E mod-se e
oa er vro

PV. — Breman e vez gwelet
touristed pinwig é toned da bass
o vakans dre'man, ha lod-kaer ane-
he a bren douarou; mar dalc'h
an traou da voned él-se, ne chomo
netra ged ar Vretoned...

M. — Ha ben, nann

NOTENNOU

Ged : gant . tadeg : tad-kaer . a-c'houde :

abace ;. blé : bloaz . e-menn, da venn

e-pelec’h, da belec’'h tachenn : feurm
atant, tiegezh, menaj . rofised : keseg
arall : all ; erbed : ebed ;. ar-un-dro ged :
assambles gant . naket : kennebeud . du-
rant : constamment, habituellement ; serr :
serrifi, ramasser . bléad : eost: rac'h

tout ; ur sort : également, la méme chose,
ou - tout de méme ! ; neoazh : koulskoude .
filaj : beilhadeg : filajifh : assister a une
veillée . ar ar maesou : war ar maes . ur
bochad : kalz . gwezharall : gwechall
skoliatour : mest-skol | nebeutoc’h a zober :
nebeutoc’h a ezomm . assed : trawalc'h

P.V. — N'eus ket daijer ase,
d'ho sonj?

M. O nann, moarvad. Ur gen-
werzh eo an dra-sen iwe

PV. — Ya, med ma vez
gwerzhet douarou ar vro, da venn
e yay ar Vretoned, mar ne chom
ket douarou gete ?

An tad-kozh — Ya, med chom
a ray douar assed ar o lerc’h

M. — E Karnak, etal ar mor,
e vez gwerzhet an douar ha savet
tier. E Kiberen, pareil iwe. Karget
a dud, karget a douristed

PV. — Re a dud?

M. — Kasimant ya. Ne vez ket
moien da voiajin seulamant

P.V. — Ha petra ' soijit ag ar
re yaouank a lar, gwezh-a-vez,
penaos nend eus ket industriou
awalc'h...

M. hag an tad kozh — A nann!

An tad-kozh — Ha ya, boud zo
ur bochad heb labour breman...

P.V. — Ha petra vese debret
ar ar maesou gwezharall e-mesk
ar beisanted ? Pessort boued ?

An tad-kozh — Youd gwinizhtu

P.V. — Da vitin, nann ?

An tad-kozh — E vese debret
d'enderw iwe

P.V. — Kig ne vese ket'lies?

An tad-kozh — Geo. geo, kig
moc'h, apeupre bemdez, hag
avalou-douar, ha bara du, bara
segal

PV. — Krampouezh e vese
debret iwe ? Ped krampouezhenn
e vese debret ged peb unan?

M. — Ne ouian ket me. Debret
e vesent er soubenn. Pas kalz ged
amanenn. Ker e oa an amanenn

PV. — Ha pardon Santes
Anna ?

M. — E vese d'ar c’hwec h-arn-
ugent a vis Gourhelen

PV. — Hag ema brawoc'’h an

traou breman pe e oant brawoc'h
gwezharall ?

An tad-kozh — Nend eus ket
kement a dud, kwa!
PV. — Hag e Gwened, c'hwi

hoc’h eus ho labour paeet ged ar
gouarnamant, nann ?

M. — E-lec’h ma'’h on é labou-
rad breman ? Paeet dre ar gouar-
namant, ya, an « Etat »

PV. — C'hwi zo tad-kozh ha
mamm-gozh, n'oc’h ket ?
Maoues Maturin — O dam vya!

P.V. — Ha ped a vugale vihan
hoc’h eus neuse ?

Maturin é labourad e jardrin ar Pratell, Meriadeg. Er penn ellaﬁ, ar « c'hastell »,

lec’h ma kaver ar gegin, ar « lingerie », ar burewiou, hag iwe lojeris ar renour.

Maoues M. — Tri : an heni
bihannan en deus daou vlé, hag
an heni koshan, naw vlé

PV. — N'hoc’h eus ket bet
poan doc'h ma c'hompren? Un
tammig marse ?

M. — Un tammig. Meur a
wezh ema bet rekis din « refle-
chissin » un nebeudig..

PV. — Ma vehemp daou ze-
wezh assambles...

M. — Ya, mem un dewezhiad!
A-benn an deiz ar-lerc’h dija...

PV. — Ma vehe bet gwraet
skol e breton dimp, e vehe bet
kejet rac’h ar fessonou da gomz
breton hag e vehe bet ur breton
hebkén, él ma'h eus ur galleg.
Dre ar skol ema daet ar galleg da
voud ar mem partoud.

M. — Ya, ya, hag e mod-se e
vehe bet rac’h ar mem breton par-
toud... Ur mem breton a vehe bet
skrivet

P.V. — Neusen, ar pezh hoc'h
eus laret aman henoazh a vo
moullet ar ur journal e breton,
hag e vo kasset unan deoc’h da
lenn.

M. — Ataw ne ouiomp ket lenn

PV. — Chwi a gavo ar geriou
hoc’h eus laret.
M. — Ya, me' gavo lod anehe.

PV. — Chwi laro : « Me ' m
eus me laret kement-se, gwir eo,
peogwir ema peb tra aman er
vouest »,

M. — Ya, ema rach en he
c'hof

Emweladenn ged Maturin bet
aoset ged kevrenn UDB An Alrae.

(1) Diwverkit ar geriod na servijont ket

.

Komanantit da b'Pobl Vreizh

Ar gelaouenn bolitikel nemeti e brezhoneg penn-da-benn
B.P. 304 — 29273 BREST CEDEX

Hanwhaghanw-badez..............ccovnvvnvnnnen

Hanw hag hanw-badez
Chomlec'h

7 L

e
w Paperenn ewid goulenn mont e-barzh

Goulenn a ran moned e-barzh

e T e Unvaniezh Demokratel Breizh CROMMBEN . svvicms o iaswivivimiras oeie e e aie
A gass e gomanant : Amah an arc’hant . . A gass e gomanant Aman an arc’hant
D'an (d’ar) 19
Boutin :20L dre chekenn-bost (1) o d Boutin :30L dre chekenn-bost (1)
Skoaz : 30 L pe ouzhpenn (1) dre vandat-lizher (1) ) 9 4ad8 Shoro, Skoaz :50 L ) dre vandat-lizher (1)
Estrenvro :30 L ) dre chekenn-vank (1) (troc’het pe adskrivet) da Estrenvro : 40 L (1) dre chekenn-vank (1)
CCP RENNES 2746-79 Sin CCP RENNES 2365-76

UDB B.P. 304
29273 BREST CEDEX

s N
Komanantit da Le Peuple Breton

B.P. 304 — 29273 BREST CEDEX
Hanw hag hanw-badez. . . . ........................

L (1) Diverkit ar geriod na servijont ket

E galleg penn-da-benn

Guérin-Pobl Vreizh

Guérin-Pobl Vreizh



;Easi... d'b‘asi

POBL VREIZH niv. 91

Red eo lenn :

p. 2, bann 1 : é klask ober ag o
bro..., e-lec’h... ag bro...

bann 2 (notennou)
bez' ez eus eus ar Vretoned
les Bretons existent - (Bez' ez
eus anehe (aneze, anezo) : ils
existent) (eus = a, ag : —> an-
ehe, )

p. 3, bann 1
« bouetet ».
Boueta eo an infinitiv ha n'eo ket
bouetan. N'eus ket eus ar verb
bouetan, peogwir ema ar verb
diwar ar ger : boued, hag e vije
bouedan. Mes al lostger — a a
grefiva ar gensonenn gent (boued
— boueta), ar pezh na ra ket an
dibenn — an.

Ar verbou en — a, a vez disple-
get en — a : me a voueta al loe-
ned ; bouetaet 'm eus al loened.

bouetaet, e-lec’h

Al lostger — a a sinifi : tapoud,
klask, dastum, h.a.; selled :
pesketa (pesketaet) tapoud

pesked.
logota (logotaet) : tapoud logod.
jiboessa (jiboessaet) : klask ta-
poud jiboes ; chasseal.
merc'heta ; paotreta, h.a.
Kamionou, e-lec’h kamoniou.

bann 3 da voueta, e-lec’h : da
vouetan (gweled uhelloc'h)

p. 4, bann 2 : en o bro kentoc’h,
e-lec’h : en bro.

p. 6 (lizherou), bann 1 : Ar vreuder
Morvan, kentoc'’h eged ar vreu-

Fazi... difazi

deur. Alian a raomp hon kenskri-
verion da skrivan breuder, stumm
etrerannyezhel ; breudeur zo wur
stumm rannyezhel ; (gwenedeg
breudér, kembraeg : brodyr).

bann 2 : e-toues ar 6 tren a vez
o vont hay o tont bemdez, ken-
toc’h eged a zo.
Reolenn a vez
mes, : a zo breman

p. 7, bann 2 : 2 eurwezh e pado ar
veaj, e-lec’h : «a bado»; mes.
ar veaj a bado 2 eurwezh. (Pa
gomans ar frasenn gant un dro-
lavar a amzer pe a lec’h ha. e
vez implijet e; pa gomans gant
ar rener (sujet) pe ar renadenn
(complément d'objet) e vez la-
kaet a).
Hag, e-lec’h : hzg.
Med daoust-hag-eniv n’hellomp
ket... e-lec’h : c'hellomp ket.

p. 8, bann 1 ousoc'h, e-lec’h
ouzoc'h.

bann 3 : ne vo ket daw, e-lec’h :
ne vot ket...
N.B. — newezzan : an zz a vez
distaget vel ss e Bro-Leon, ha
netra (vel ar z) e-lec’h all.
En doare-skrivan etrerannyezhel
(interdialectal) e vez distaget ar
z evel an s, e Bro-Leon. Neuse
an zz a vez distaget evel ss. Er-
maes a Vro-Leon ne vez ket dis-
taget ar z ; Hag an zz ne vezont
ket distaget kennebeud. N'eus
ket kalz a c'heriot er rumm-se :
an newezzan, ar ruzzan, ar
c'hrizzah...

bemdez,

Er joa pe en anken : galwit :
RADIO U.D.B.

o vont en-dro etre 8¢ nos ha 4% an deiz war-lerc’h

Radio-UDR

E-pad 3 munutenn,
adaleg sez broadel hon
strollad, mouezh UDB
e galleg (a-lies) e brezh-
oneg (a-wechou)

Pa vezit dinerzhet, pa vezit ankeniet, pa vezit digalonekaet,
pa vezit hoc’h unan ha pladet, pa en em sil an arvar hag an
disesper en ho tiabarzh, galwit
roet deoc’h un taol-startijenn !

: 16 (98) 80.18.47 hag e vo

16 (98) 80.18.47

'Wid kaoud anehan, skrivit da :

ho peus c’hoant da gaoud , No 1

{ DEUET EO AR MARE D'OBER AR
FARO GANT AN TEE-SHIRT-MAN !

Yann-Fanch JACQ, 8, hent-dall M.-Sembat
56 600 LANN-AR-STER.
En ur gass an arc’hant, larit pessort heni
: bihan, No 2 :
boutin, No 3 : bras, Bugale : etre 6 ha 12 vloaz.
Pris : 28 L (25 L hag ar misot-kass).

DISCO

Ho kwerzher diskou o Brest

Klassel Variete Pop Jazz Folk
39, str J. Jaurés - BREST
L Pladennou breizheg ha keltieg y

I

Setu aman pris ma adkomanant
da b/Pobl Vreizh ewid ar bloawezh-
man. Kass a ran deoc’h iwe ma
startan gourc’hemennou ewid ur
gelaouenn ken plijadurus da lenn
ha ken fonnus an danvez enni.

A greis kalon ganeoc’h oll en
ho labour.

Anna Wlagen-Evenou, Ar Faoued.

Kenvroad ha keneil mad.

Kaerroc'h eo Pobl Vreizh bre-
man

Gourc'hemennou kaloneg ewid
ho talc'husted hag ho strivol pen-
neg

1650 skwerenn voullet : setu
brezhoneg roet d'un toullad tud ne-
wez ! Dalc'hit da vont.

Kenavo deoc’h oll!

Alan Al Louarn, Roazon.

Di-zesk e chom pobl ar C'hwec'h-
kogneg (1) war gudenn Europa,
koulz ha war ar c’hudennou o ten-
nah d'ur gouarnamant bedel ewid
traou’ zo. Da skwer, pa raer goulen-
nou ouzh ar werin diwar-benn sort
krafou, e van ho kendiviser evel
alvaonet un disterrain. Ne wel ket
mad ar ster ar zo d'ar goulennou,
peogwir o deus graet ataw ar Ja-
kobined C'hall diouzh tewel ar
muian gwellan war sort mennoziou,
ewid ma ne vefe arroutet warne
nemed an nebeutann gwellan iwe a
dud, — ar « happy few », gouez d'ar
Saoson, — da lavaroud eo, ul lodig
dister a speredou barreg da brede-
rian o-hunan war c'hobidellou es-
tren da Frans.

An aon rag ar gevreadelouriezh
(2) eo a vez o vroudan ar Jakobined
da herzel ouzh ar mennoziou ne-
wez ha da viroud oute a skedin
Spontet e vezont, peogwir e kred
dehe e vefe distrujet Frais evel
broad gant ur gouarnamant euro-
pad, sort pe sort e ve. E gwirionez,
ar mennoz o deus diwar-benn
Frans n'eo ket heni ar vroad an
heni eo, hogen an heni ma vez ar
gevreadelourion oc'h ober «riez-
vroad » (3) anehan. Gant sort ger
e wallvesker keal (4) ar riez pe
stad, gant keal ar vroad, ewid
aosan un euzhadenn arallekaus (5)
war dachenn ar genelelezh (6)

Ar riezvroad eo a chom neuse
ar reizhiad (7)., — an droukreizhiad,
pa lavarin mad, — a vez o kuzhad
alc’hwez ar frankis ouzh ar c’hene-
liou hag ar broadou gwirion. Ganti,
ha ganti hepkén, ema ar galloud
da redian an dud dre nerzh he
luoz (8). he c'herreizh, dre boues
he skoliou hag be binviou-skinan
(9). Sed ar c'harc’hariou enta ma
vez bac'het an dud enne e par o
c'’henelelezh hag o gwerinelezh
nevetan (10). Ha bez e vez mistri
sort karc'hariou o selloud evel tao-
liou ganas ar strivou graet gant ar
re emskiantekan ewid torrin o cha-

= LIZHEROU

PR

dennou ha ren darempredou reizh
ha feal gant tud, pe, alies, gant
breudeur all drouganvet « estren »,
evel ma vez kont, da skwer, pa
glask Breizhis tostaad ouzh Kem-
breis

Tu zo avad da c'houlenn hag-
env e vez enebadur ewid gwir etre
mad Europa ha mad ar broadou
gwirion a vez ouzh hec’h ampa-
ran (11). Ne gav ket din e vefe,
rag ober ur gevreadiezh (12) gant
Europa ne lavar ket aberzhan ar
broadou diles (12 bis). Ar c'hon-
trel eo a zo gwir, rag hennezh eo
an doare nemetan da waresin ha
da gadarnaad mad gwirion peb ke-
nel, peb broad ha peb gwerin. Gant
geriou all, evel ma'm eus skrivet
endew e lec’h all, n'ema ket an
enebadur etre mad Europa ha heni
ar broadol, hogen etre mad han-
valus (13) ur gevredigezh evel
Frans d'ar mare-man hag he mad
gwirion.

Sonjal a ranker iwe adaleg bre-
man en ur gouarnamant, — ne la-
varan ket ur riez, — ewid ar bed.
rag tremen poent eo kentelian ar
poblou war sort kudenn evel war
heni Europa. An traou a gouezfe
dindan c'halloud ur sort gouarna-
mant a vefe ar gremm (14) hag an
danveziol newez emaer o tisoloin
dreistoll e strad ar mor. Ha dres
en abeg d'ar c’hudennolu grevus a
zo krog da vezan stignet gant ar
mor eo e ranker komz diwar-benn
sort gouarnamant. Rag n'eur ket
hep gouzoud e c'hallfe sevel bec'h
etre ar riezou pa verzher an ten-
zoriou a chom da gousked e goue-
led ar meurvoriou dindan stumm
kailh a bep sort. tireoul (15) ha
boued iwe.

Bresel a c'hallfe tarzhan neuse
ewid klask perc’hennan sort madou
ha risklet e vemp da weloud adar-
re ar riezou galloudussan evel Sta-
dou Unaned Amerika hag Unaniezh
ar Soviedou oc'’h adober e strad
ar moriou dre ar bed an trevaden-
nadur (16) bet kasset da benn gwe-
chall eneb da boblou niverus gant
Europis war c'horre an douar. Ha
tachennou all c'hoazh a c'hallfe
bezan e dalc’h sort gouarnamant,
evel heni ar pesketaerezh, heni ar
gerreizh war vor, heni ar saotra-
dur, h.a, h.a. N'eo ket tachennou
danvezel avad hepkén a vefe din-
dan e c'halloud, Bez' e dije iwe ar
veli blanedennel (17) da bledin gant
kudennou speredel, evel an heni a
denn da Wiriou an Den, deuet da
vezan ken loskus hiziw an deiz e
kalz broiou. Rak, kaer o deus ar
Stadou lakaad en a-raog o riegezh
c'hrons (18) hag embann ne vez
gant neb bro ar gwir d'emelloud e
doberou diabarzh (19) hec’h ame-
seges ;. muioc’h-mui e teuio ar
gwellan speredou da gomprez ez
eo dleet da n'eus forzh pessort
bro emelloud e kement tra c'hre-
vus a c'hoarvez en ur vro all, evel
ar gwanerezh, ar bourewierezh hag
iwe ar gwaskerezh renet ouzh ar
poblou hag ar c'heneliou suj. Ho-
gen ewid ober berzh, e ranko ar
gouarnamant bedel savet ewid an
oll draou meneget uhelloc'h bezan
harpet gant kalz broiou. ha dreis-




toll, lakaad en o zu unan da nebeu
tan eus ar riezou galloudussan war
an douar hiziw an deiz. Ha keu-
zian a c'haller o weloud n'eo ket
deuet c'hoazh ar varksourion da
gompren an oll ezommou he deus
poblans ar bed da dalin oute Rag
poblans ar bed ez eo hec'’h ezomm
da gaoud ur framm ensavadurel
(20) ha dinazel (21) ken bras hag
hec'’h ezomm iwe da gaoud ur
framm armerzhel (22)

Penaos avad sewenin derou un
unaniezh bennag ewid ar blane-
denn? N'eus nemed un doare reizh
sevel da gentan kevreadiezh Euro-
pa evel ur skwer ewid ar reou all
war beb tachenn dinazel, kevre-
dadel (23). armerzhel ha sewena-
durel. E sort gis e vo tu beb un
nebeud da lakaad war he zreid ke-
vreadiezh ar c'hevreadiezhou. Sed
ar mennoz am eus displeget em
levr En donvor da Vreizh diwar-
benn ar gevangevreadelouriezh (24),
Nn 67, 68, 69 Imbourc’h, 7, Bd Bur-
loud. Roazon

N'ousomp ket evel dres pegoulz
e vo savet Europa evel riez, ur
riez dishefvel war un dro diouzh
Unaniezh ar Soviedou ha diouzh
Stadou Unanet Amerika. Tu a vo
ewidomp koulskoude da roin un
derou respont gant dilennidigezh
Bodadenn Straevourc’h da vloaz.
Arabad neuse d'ar Vrezhoned mond
da besketa d'an deiz merket ewid
sort kefridi.

Jil Ewan.

(1) C'hwec'hkogneg, Hexagone Frangais

(2) Kevreadelouriezh, feédéralisme

(3) Riezvroad, Etat-Nation, statonation

(4) Keal, idée, notion

(5) Arallekaus, aliénant

(6) Kenelelezh, ethnicité, gwel :
ethnie

(7) Reizhiad, systéme

(8) Luoz, armées

(9) Binviou-skinafi, Skinwel ha skingomz

(10) Nevet, sacré

(11) Amparai, constituer

(12) Kevreadiezh, Fédération

(12 bis) Diles, authentique

(13) Hafvalus, apparent

(14) Gremm, énergie

(15) Tireoul, pétrole

(16) Trevadennadur, colonisation

(17) Planedennel, planétaire

(18) Riegezh c'hrons, souveraineté absolue

« Kenel «

Anadus.

(19) Doberou diabarzh, affaires intérieures
(20) Ensavadurel, institutionnel

(21]) Dinazel, politique [ster uhel)

(22) Armerzhel, economique

(23) Kevredadel, social

(24) Kevangevreadelouriezh, Féderalisme In-

tegral

Roifi a raomp ar gomz da len-
nerion b/Pobl Vreizh gwellan ma
c'hellomp... Meur a heni eus hon
lennerion avad a gavo diaes, moar-
vad, al lizher-man, dre ma'z eo
uhel ha difetis meurbed an danvez
anehan, hag iwe., red eo henn an-
sav, dre ma ra Jil Ewan gant ur
yezh kant lew al live anehi diouzh
yezh ar pemdez. Ur geriaoueg zo
bet lakaet gant J. E. e dibenn e
lizher : red mad e oa. Ha c'hoazh
ne gaver ket ennan an oll c'herion
dianav d'ar peb brassan eus hon
lennerion. 'M eus aon ema klenved
ar glanyezherezh (purisme linguis-
tique) gant brezhoneg J.E. Piw an
diaoul zo gouest da lenn, ha da

zistagan kevangevreadelouriezh (fé-
déralisme intégral) heb strebotin
diw pe deir gwech ? Hag ezomm o
deus ar Vretoned er mare-mafn eus
ur yezh aet ken pell diouzh yezh
ar pemdez, ha martese iwe kollet
ganti hec'h ijin gwirion ? Daoust
hag-eiiv ne veje ket aessoc'h ober
gant geriou etrevroadel brezhone-
kaet ? Daoust hag-efiv e tleomp la-
vared peb tra a brezhoneg bre-
man ? Pere eo ezommou ar Vreto-
ned da gentaii? Ne dalv ket ar boan
sevel ur brezhoneg ewid kant den.
War-dro 6 pe 7 kant mil brezhone-
ger zo e Breizh, ha 3.500.000 a Vre-
toned. Petra eo ar mallussai ?

Ne vezomp ket spontet gant ur
ger brezhoneg « bras » pe zaou, ni
aman paotred skipailh Pobl Vreizh.
Med ur c’hammed hebkén a fell
deomp bezaii en araog d'hon pobl.
Ur c’hammed hebkén, tudoi.

Pobl

Vreizh.

Gourc'’hemennou kaloneg ewid
al labour strujus a gassit da benn
ewid ar brezhoneg ! Hag ewid UDB.
Ne blij ket din kalz tressadennou-
fent Nono — dreistoll heni ho ni-
verenn 91 ! Un tammig doujafis mar
plig ewid katoliked Breizh ! Paol VI
n'eo ket ar farwell Lefebvre !

L. Dorval, Loktudi.

A beb sort e ranker kaoud ! Lod
a blij dehe spontus tressadennou
Nono, memes ar re «hudur»
anehe. Ha peogwir emaomp o komz
eus hudurniezh, daoust hag-efiv
n'eus ket bet gwasket war ar Vre-
toned e-keiiver o buhez-seks ? Ha
n'eo ket mad en em zigoll eus sort
gwaskerezh ? Qui veut faire I'ange
fait la béte... Ar frankis-seks iwe,
e-mesk ar frankisou all. Ewid pezh
a sell E Santelezh Paol VI, gant ur
c'hatolik eus UDB eo e oa bet choa-
set hag an dressadenn-hont hag an
« enskrivadur » dindan... Hon tadou-
kozh, en Europa a-bezh, er Gren-
namzer, a ouie farsal diwar goust
ar veleien, ar venec'h, an eskibien,
ar Pab hag all. Ha bezan «hudur»!
Gwelomp ar skeudennou kozh ; se-
laouomp ar c'h/Carmina Burana
Yac'h eo en em zigoll. Dirollerezh ?
Frankis, a responto lod all.

Paour-kaezh Pobl Vreizh ! Alies
e vez kavet re sirius ; gwechou all
re skanv! Ale, dao dehi, war hent
ar c'’hempoues !

Pobl Vreizh

Pegen kaér hag aes da lenn ema
daet Pobl Vreizh da voud breman !
Mersi bras da skipailh Pob! Vreizh,
hag a ra ur labour ker braw

Setu aman da heul un nebeud
sifrou a-zivoud an hentou-houarn e
Breizh : diskouezifi a raont splann
petra eo en hon bro politikerezh
pennou bras SNCF. Prenet'm oa
arlene (e mis Du 1976), ewid ma
labour, diw gartenn-blé « demi-ta-
rif ». €l ma vez gwraet acnehe e
galleg : unan Brest-Paris, hag an
heni arall Brest-An Oriant. Paet'm
boa an heni gentan 472 lur. hag an
eilved 328 lur. Boud zo 622 kilome-
trad-hent-houarn etre Brest ha Paris,
ha 169 etre Brest hag An Criant —
Grait ar c’hontot : koust a ra kar-

tenn Brest-Paris 076 lur ewid ur
c'hilometr, ha kartenn Brest-An
Oriant 194 lur, da lared eo 255

gwezh kerroc’h ! Hag ouzhpenn-se,
na pegen diaes ema moned a Vrest
d'An Oriant : ewid boud en Oriant
da 8.30, ema red kuitaad Brest an
deiz kent da 18.30! Na piw a vez
é veajin etre Brest hag An Oriant ?
Tud € chom e Breizh. Hag etre
Brest ha Paris? Tud é chom en
diavaes a Vreizh ar lodenn vrassan
anehe

Paotr Sant-Eleustr.

Mignoned kaezh,

Ar wech kentan eo din da skri-
van ul lizher deoc’h. Med n'eo ket
ewid ober rebechou deoc'h, da
ganan meuleudiot deoc’h ne laran
ket. Rag lenn a ran Pobl Vreizh
abaoe ur bloaz, ha gant ar memes
plijadur ataw. Setu perag e kassan
deoc’h ur chekenn ewid adkoma-
nantin.

N'on ket brezhoneger a-vihanig ;
ne'm eus desket brezhoneg va-
hunan, en ur zeskin ar yezhadur
hag ar geriadur da gentan, en ur
lenn levriol a beb sort, skrivet e
brezhoneg, da ¢’ houde. Med peur-
liessan e vez skrivet al levriot-se
en ur yezh unvan, un tammig pell
diouzh ar yezh komzet. N'eo ket
en ur lenn Pobl Vreiz eveljust eo’'m
eus desket kaoseal brezhoneg ;
ganti koulskoude'm eus desket kalz
a c'heriou pobleg, kalz a droiol-
lavar implijet gant tud ar bobl. Tru-
garez da b/Pobl Vreizh ewid se !!!

Ra vo ho kelaouenn (pe gentoc'h
hor c’helaouenn) lenn a vuhez hag
a fizians en amzer da zont Breizh!

P.B., Sizun.

Aet eo an douristed kuit...
Sioul Enes ar Gerveur bremari - amari he forzh.

kelaouenn drimisieg an Emsav diasezet gant Yann Sohier,
bodet ennan skolaerien ha kelennerien Vreizh a-du gant ur
skol vreizheg ha laik gwirion
Lennit Ar Falz ! Komanantit d’Ar Falz !
(30 L ewid 6 niv.).

Gwiriou
miret

Hernani : ur gér 10 km en
dan da Donostia (San Sebas-
tian) evel e vez gwelet kalz
en Euskadi Su. HLM-ou ruz
uhel libistonet gant skritu-
riou, skritellot, forzh pege-
ment. Tud er ruiou, ha leizh
an ostaleriou, med tamm
trous ebed.

Daou zewezh war-lerc’h,
ur sadorn d'abardaez e-kreis
mis Eost, setu chanchet liw
kér : war ar prenestou, kasi
war beb apartamant, war ar
staliou, en ostaleriou, banniel
Euskadi gant un tamm paper
skrivet warnan AMNISTIA. Ha
tud, ur bern tud, an hanter
deus kér martese o vont etre-
seg penn ar barres. Hernani
zo o vont da zegemer « la
Marcha de la Libertad », ar
gerzhadeg ewid ar frankis.

Ha pebezh kerzhadeg ! Pe-
der golonenn partiet deus pe-
war c'horn Euskadi abaoe
penn kentan mis Gouhere
ewid en em gavoud toud as-
sambles en lrufa (Pamplona)
d'an 28 a vis Eost. Etre 450 ha
500 km peb heni! Ar steudad-
man, goude treuset Araba ha
Gipuzkoa, a zalc'’h da vont
sa (1) lruna, dre ar c'hériou
bras ha bihan hag ar mene-
zeier. 20 den nemedkén e
oant o vont kuit deus Lodosa,
war harzou Naparoa ha Bro-
Spagn : ar wech-man int
2000 ! Sonerezh, bannielou,
strakerezh, skritellou : « Am-
nistia », « Askatatua »...

Med n'eo ket se a lak an
den souezhet (aman iwe e
vez manifestet forzhig) ; ur
bobl a dud o c'hortos ar ger-
zherien, 5000 martese, deut
tri gilometr deus kér da ze-
gemer anehe ha da vanifes-
tin gante. Tud kozh, paotred,
merc 'hed, familhou, tud
yaouank kalz, labourerien, ha
bugale, ha kasi toud savet o
dorn o huchal « Gora Euskadi
askatua — sosialista — ba-
tua » (dieub, sossialist, una-
net) !

Un tremen er vered, da
lakad bleuniou war beziou ar
re lazhet gant Franco, ha be-
wech « Bro Gozh » Euskadi
kanet gant an oll. Muioc'h-
mui a dud dre ma tostaer
deus kreiskér, ha huchadeg :
«ETA, herriko zuretik» (ETA,
ar bobl zo ganit), « los fachis-

Euskadi, hafiv 77 :
kerzhadeg ew id

ar frankis

tas los que son terroristas »
(ar fachisted eo an derroris-
ted), «Independencia», «Apa-
la askatu » (hano ar stour-
mer dastumet gant ar polis
gall ha serret en Aix-en-Pro-
vence, da c'hortos bezan
roet da Suarez). Arruet war
blassenn an ti-kér, okupet ar
batiss, ti-polis hag all, ban-
nielou a-istribilh, mikroiou,
ha presegennou, en « euske-
ra » an darn vrassan anehe.
Hernanis o sikour ar gerzhe-
rien : stourmerien ar bresel,
emsaverien, ha beteg an « al-
calde » (an Aotrou maer,
« centro de la derecha, pero
basco... ») a gomz, a sav e
zorn !

A-greis-toud, bountadeg
ha hopadeg pemp den
yaouank zo ase, war ponda-
lez an ti-kér, en-dro d'an Ao-
trou maer. Strakadeg daou-
arn, kriadeg : ar pemp-se,
prisonerien ETA (Burgos),
kasset d'an estrenvo gant ar
gouarnamant a-raog ar vota-
deg. zo deut war o c'his, dre
guzh, hag emaint ase, dirag
fri ar polis.

Ne dalv ket ar boan kon-
tan deoc'’h ar vanifestadeg
dre ruiou kér, ar «fest-nos»,
ar « mitin » (meeting) d'ar
sul beure. Ha plijadur kén-
ha-kén : en desped d'ar
gwaskerezh, tud Euskadi zo
tud « siviliset », tud a oar
bewin ! Trawalc'’h vo din la-
red da'm c’hamaraded mont
di da weled...

Med petra zo da gom-
pren! Ewid pezh a sell jeu
ar politikerezh, n'eo ket
sklaer. Er votadeg eo aet ar
maout gant an daou strollad
a zo abaoe 1936 e-barzh
Gouarnamant Euskadi (PNV
ha PSOE) hag a-du evel-just
gant an otonomi : ewid an
deputeed, PSOE : 9, PNV : 8,
Suarez : 7 (2 « otonomist »),
tu-dehott : 1 ha «tu kleiz
Euskadi » : 1, ar pezh a ra
20 depute otondmist, war
26. Prestig e teuy en-dro
« Gouarnamant Euskadi »
(divroet) hag e vo roet ar
« Statut » da Euskadi evel da
Gatalonia. Med pessort sta-
tut ? N'eo ket sur eh ay an

otonomi pelloc’h ewid ar «ré-
gionalisation » a vez prome-
tet dimp aman ; forzh penaos
e vo ur gouarnamant bask
bourc'his (PNV-PSOE), ha ne
vo ket diskaret framm ar
Stad na dispennet ar c'ha-
pitalism ; kasi sur ne vo ket
laket Naparoa (Navarra) e-
barzh Euskadi.

N'eo ket se a faot d'ar
gerzherien ha d'an emsav
bask ! Med ase zo mesk iwe :
heb kontan tri strollad bihan
bask ha ruz-sklaer aet war
ar renk er votadeg (ESB,
ANV, ESEl), an emsav bask
a-gleiz a oa daspugnet e-
barzh K.A.S. (Koordinadora
Abertzale Sozialista, pe Bo-
dadeg an Emsav Sossialist)
zo breman dispartiet etre
daou strollad : E.LLA. en deus

Gwiriot miret

laket tud war ar renk er vo-
tadeg (un zo aet da zepute
« tu kleiz Euskadi »), diwa-
net diwar ETA politico-mili-
tar sanset; H.A.S.l., newez
savet iwe en-dro da E.H.A.S.
( esel deus disklériadur
Brest), ur strollad sossialist
bask, ennan 4000 emsaver
herwez, harpet gant ETA mi-
litar, a-du gant an « absten-
tion » er votadeg diwezan
(dre ma oa c'hoazh prisonie-
rien), hag a glask degass an
emsav bask d'ar stourm po-
litikel

Hag ase ema an dalc’h!
An daou strollad (EIA ha
HASI), hag i tost an eil d'egi-
le. n'int ket legaliset
c’hoazh, peogwir int « inde-
pendistas ». Penaos tremen
deus ar stourm kuzh d'ar
stourm politikel 2 Un dra zo
sur : nerzh ha brud ETA zo
bras e-mesk ar bobl, spontus
e-touesk ar yaouankis ; med
er framm newez « demokra-
tel » eo red dehe chanch
mod da stourm. Penaos
mont war dachenn ar « poli-
tikerezh » heb koll nerzh ha
brud ETA, setu ar gudenn zo
da ziskoulman. Daw vo
deomp gortos un tamm da
weled.

Ahann di zo tammou
traou da zeskin : P.C.E. du-
hont a vez laret « Partido
Comunista de Euskadi », o
skritellou  (diwyezheg) zo
banniel Euskadi gant ar ge-
riou «Autonomia» hag «Am-
nistia »... Ha toud ar strol-
ladou gochist - ur bern zo -
o-deus newez gwisket un
hano bask (LCR zo LKI, OCI
zo OIK...)! Med se ne vern
ket kalz! « Sucursalistas »,
a lar hon kamaraded ..

Ewidomp e tiskouez ker-
zhadeg ar frankis, ha stourm
an emsav bask dre vras, pe-
gen nerzhus eo ur bobl he
deus ur skiant politikel deus
he gwaskerezh sossial ha
broadel Stourm  broadel,
stourm ar c'hlassou, an eil
o rein lans d'egile. D'ar re
a gred n'eo ket gwir en tu-
man d'ar Pirineou ar wirio-
nez evel en tu all, mont da
weled, ur wech c’hoazh...

Patxi.

(1) sa etreseg




